
Annotatsiya: Bu maqolada asosan minyatura sanatiga yangiliklar kiritish, uni 

yanada yangi qirralarini kashf qilish keng yoritib berilgan. 

Kalit so'zlar: minyatura san'ati, naqqoshlik, taqinchoqlar, buyumlar, milliy sumka 

va shlyapalarga minyatura naqshlari. 

 

KIRISH 

 
Minyatura bu - tasvirlar orqali biror voqea yoki hodisalarni tasvirlab beradigan 

san'at turidir. Bu san'at turi o'rta asrlarda turli qo'lyozmalarni ziynatlash uchun kichik 

hajmli nafis suratlar chizishda, shuningdek turli chinni buyumlarni va ayollar 

taqinchoqlarini bezatishda qo'llanilgan.Sharqda minyatura san'ati bilan shug'ullangan 

buyuk musavvirlar Moniy, Juna-id , Bag'dodiy , Xo'jaabdulhay ,G'iyosiddin naqqosh , 

Rizoyi Abbosiy va boshqalarning asarlari mashxur. Ular o'zlarining mo'jaz suratlari 

bilan butun bir tarix voqeliklarini tasvirlab berganlar. Minyatura suratlarini mozey 

xabarchilari desak yanglishmagan bo'lamiz. Chunki biz suratlar orqali o'tmishdagi 

hodisalarni aniq tasavvur qilish imkoniyatiga egamiz. 14-asr oxirlariga kelib 

Samarqanddaham Samarqand minyatura maktabi shakllana boshladi. Amir Temur 

qurgan bog'lardagi ko'shklar devoriy rasmlar bilan bezatishgan . Bundan tashqari 

Temuriylar saroylarida alohida kitobxonalar tashkil etilib , unda musavvirlar ham 

faoliyat ko'rsatgan. Qo'lyozma minyaturasida rasmli rangli qilib guash,  yelim, akvarel 

va boshqa bo'yoqlar bilan qo'lda bevosita kitoblar varoqlariga ishlangan.13-15 asrga 

kelib minyaturada yangiliklar yaratila boshlandi. Bu asrlarda minyaturada naturani 

haqqoniy ifodalashga intilish kuchaydi,rasmlar matn bilan izohlandi,shakl 

jonlandi,manzara,interyer,memoriy hoshiyalarga keng o'rin berildi.14-asrning eng 

mashxur minyatura rassomlaridan biri Kamoliddin Behzod hisoblanadi. Uning asarlari 

Hirot maktabi va butun O'rta Osiyo minyaturalarini tasvirlashdagi yuksak mahorati 

bilan e'tirof etildi. 

 
Bundan tashqari minyaturalar bezakning bir qismi hisoblanadi. Kichik 

rangbarang rasmlar boy savdogarlar uylarida va xonlar saroylarida hashamatli 

buyumlarni bezash uchun ishlatiladi. Minyaturada tarixiy yilnoma ,ov va Jang sahnali , 

uchrashuv uchun taomlar tafsilotlar tasvirlanishi mumkin bo'ladi. Kitoblarni bezash 

uchun yaratilgan nozik va nafis minyaturalar badiiy minyatura tasviriy san'atning 

alohida turi hisoblanadi. O'zbekiston hududida 20-asr boshlariga kelib minyatura 

san'atining rivoji to'xtab qoldi 70-80-yillarda minyatura an'analarini tiklashga 

urinishlar bo'ldi. Bu san'atning haqiqiy taraqqiyoti O'zbekiston mustaqilligidan so'ng 

amalga oshdi. Ch.Axmarov minyatura san'ati an’analarini o'z ijodida davom ettirib uni 

yangicha mazmun,g'oyalar bilan boyitdi. Hozirgi kunda Minyatura rivoji uch 

yo'nalishda davom ettirilmoqda. Bular qo'lyozma rasmlari,lakli minyatura va devoriy 

rasmlar yaratish yo'nalishlaridir. 

Shuni qo'shimcha qilish mumkinki minyatura rang tasviri o'zbek tasviriy 

san'atining mustaqil turi sifatida rivojlanmoqda. Men ham bo'lajak rassom sifatida 

tasviriy san'atning ushbu yo'nalishi rivojiga o'z hissamni qo'shmoqchiman. Ma'lumki 

minyatura suratlari turli buyumlar taqinchoqlar ,kitoblar va devorlarga ishlangan. Men 

mana shu qatorga yangilik sifatida kiyimlarga minyatura suratlarini ishlashni o'z 

oldimga maqsad qilib qo'ydim. Hozirda erkaklar va ayollar bosh kiyimlari ya'ni kepka 

va shlyapalarga hamda sumkalarga minyatura suratlarini tushurdim. Bunday 

buyumlarga tushurilgan minyatura suratlari ajoyib sovg'a bo'lishi ham mumkin. Ular 

yurtimizga tashrif buyurgan chet ellik mehmonlarga bizning madaniyatimiz va 

tariximiz haqida xabar beradi. Tariximizni yanada yorqinroq ifoda etishga yordam 

beradi. Ishonchim komilki,ushbu san'atda kelajakda yanada ko'plab kashfiyotlarni 

amalga oshiraman. 

